
Lemos o poemario de
Mariña Pérez e decontado
pensamos que hai que ter
moi en conta no futuro ao
libro e mais á autora. Os
versos flúen envolvendo
ao lector nun mar de sen-
sacións, de evocacións e
ensoñacións. Logo, pois, é
poesía que cumpre coa
súa función básica: facer
sentir. O eu lírico pega en
cada verso unha carga de
sobriedade, solidez e fon-
dura poética
que non pa-
sa desaper-
cibida. Des-
de o princi-
pio ata o fi-
nal e nos di-
f e r e n t e s
r e x i s t r o s
con que
amosa a vi-
z o s i d a d e
desta poesía
radical, sen
ambigüida-
des e con-
tundente.

Se quere-
mos achegar-
nos ao libro
haberá que
ter en conta
que se nos
presenta unha
poética moi
determinada e
indentificable.A
poética do simbo-
lismo natural ou case
que biolóxico.A termino-
loxía desta disciplina das

ciencias naturais está pre-
sente en todo mo-

mento.

Serve para dar conxunto á
obra. Para facer entender
que hai unha certa predis-
posición a presentar unha

declaración de inten-
cións emocional e fi-
losófica a partir da
cal se poderán arte-
lla outras moitas ra-
mificacións e evoca-
cións que se nutren
dunha mesma raíz.

Exemplifícase isto
último que estou di-
cindo en poemas
nos que o zume na-
tural representa o
erotismo, a feminida-
de, a sensualidade e
o amor.Non amor co-
mo sentimento mitifi-
cado, consagrado e
exposto no máis alto
do altar do paraíso
poético. É un amor
moito máis terreal,re-
al e asumible polo
lector nas súas im-
pactantes e ben fer-
mosas imaxes e metá-

foras. Para un que está
un pouco canso de ler cer-

ta poesía xa repetida e so-
bada en determinados
momentos da nosa recen-
te historia literaria, ler a
Mariña Pérez supón frescu-
ra e optimismo,polo que é
sinxelo recoñecer o valor
dos seus versos máis ínti-
mos (ou colectivos).

Tamén chamamos a
atención ás ramificacións
que se dan no eido da Me-
moria. Non cae nunha
poesía panfletaria e caren-
te de recursos. Insire o
asunto dentro da súa poé-
tica con maxistral habe-
lenza e demostra que non
é unha “falabarato” envor-
cadora de tópicos máis
que manidos, senón que
ten a capacidade de meter
os diferentes aspectos que
quere tratar dentro do seu
mundo.Non vai o eu lírico
repetir unha serie de con-
signas que calquera pode-
ría repetir de corrido, se-
nón que amolda o que de
interesante ten este,ou ou-
tros temas e dálle o xiro
propio dos recursos e re-
xistos propios que a ele-
van como unha poetisa
cun mundo propio fondo,
interesante e xa recoñeci-
ble.

Rematamos como co-
mezamos. Hai que ter moi
en conta a esta autora no
futuro.
PÉREZ,Mariña,
Paquidermo,Ed.Bubela,
Santiago,2010,
PVP. 10,04 €

Solidez e
fondura
Dun mundo de seu

HÉITOR MERA

O Dicionario Novo-
neyra que publica 3C3
acae perfectamente nes-
tas datas como un dos re-
ferentes para coñecer
con abondosa profundi-
dade a figura do poeta
courelao que este ano
mereceu a homenaxe de
ser agasallado co Día das
Letras Galegas. E, certa-
mente,con este libro pó-
dese aprofundar case
tanto como se queira na
figura, vida ou obra de
Uxío Novoneyra.O que si
é certo,é que quen vaia
procurando un máis ou
menos típico dicionario
sobre o poeta,sexa no re-
lativo ao vocabulario,no
relativo ás ideas,á crono-
loxía de feitos,obras,etc.,
non o vai atopar.É un dic-
cionario,pero no sentido
de que nel podemos ato-
par todos os signficados
relativos ao poeta,aínda
que non alfabeticamente
dispostos.Quen lea a li-

bro con apro-

veitamente,
comprenderá sen dúbi-
da por que é un verdadei-
ro dicionario.

Para comezar, diga-
mos que a autora do atí-
pico diccionario, Espe-
ranza Davila,posúe diver-
sas calidades que a capa-
citan abondo como para
afrontar con éxito a tare-
fa.En primeiro lugar,pola
súa formación; a seguir,
porque é boa coñecedo-
ra do poeta e das súas
creacións,tanto polo seu
labor como profesora co-
mo polos seus traballos
sobre el,e,para finalizar
ser rematar, ten a expe-
riencia do libro dedicado
no seu día a María Mari-
ño,na mesma editorial e
colección, adoptando
unha estrutura semellan-
te.Por iso,este libro é per-

fectamente unha introdu-
ción á vida e obra de No-
voneyra, seguida dunha
escolma da súa obra,
adornada con imaxes,
completada cunha si-
nopse, e dotada dunha
agra aberta cos recursos
didácticos que se xun-
tan.

Así, temos que con-
cluír que son moitos os
seus valores, pois ade-
mais de ser en si unha
achega importante para
o coñecemento acadé-
mico do poeta, permite
coñecelo mellor, por
exemplo, através do co-
mentario literario que fai
do coñecido poema Le-
tanía de Galicia,ou dou-
tras moitas outras activi-
dades directamente rela-
cioandas coa súa obra; e
permite coñecer e inves-
tigar relacións,con suxes-
tións como“As artes e a vi-
da literaria durante a esta-
día madrileña: o grupo
Brais Pinto e o Café Gi-

jón”,ou mediante tra-
ballos indi-
viduais ou
en grupo,o
que fai que
o libro poi-
da ser feliz-
mente apro-
veitado por
lectores illa-
dos,profeso-
res e alum-
nos, e del se
poidan tirar
innúmeras
experiencias.

Como xa
indicamos, a
vocación pe-
dagóxica do li-
bro non impi-

de que a aproxi-
mación que se

nos fai ao autor
conteña, ademais

dos aspectos máis co-
ñecidos e obxectivos,ou-
tros menos populariza-
dos, como que foi un
grandísimo poeta do
amor,e que cultivou ou-
tras facetas da arte,como
a cerámica,a tradución,o
gravado ou a pintura.

Conclúe o libro cun
cadro sinóptico no que
se sinalan as etapas da vi-
da do poeta en relación
cos acontecementos
máis destacables da his-
toria entre os anos 30 e 99
do século pasado,e para
rematar achégasenos un-
ha case exhaustiva biblio-
grafía,por onde seguir,se
é o caso,a estela do poe-
ta.
MARIÑO DAVILA,
Esperanza,Diccionario
Novoneyra,3CE Ed.,
Santiago de Compostela,
2010,PVP.13 €

A quinta entrega de na-
rrativa para o lectorado
adulto de Teresa Moure fai-
nos volver á orixe da súa
escrita, ás esencias que
marcaron dende o come-
zo a súa traxectoria litera-
ria e cada vez a delimitan
máis.Dende a publicación
de Herba Moura en 2005,a
autora conta cun público
fiel que segue tamén a súa
produción ensaística con
degoiro.Porque entre a fic-
ción e a non ficción
mouriana existen fortes
vencellos que elaboran un
compacto macrotexto. A
reivindicación do fe-
minismo e do
ecoloxismo son
os dous eixos
principais do
mesmo, ao eri-
xirse case que
sempre como
t e m á t i c a s
p r i n c i p a i s .
Mais o estilo
que o envolve
todo, recursos
r e v i s i t a d o s
–coma o mul-
tiperspectivis-
mo- , certas te-
máticas revisi-
tadas –como a
impor tancia
da memoria
individual e
social ou a vo-
latilidade das
persoas- e per-
sonaxes con
perfís semellan-
tes son os condi-
mentos dunha obra
que se reinventa a si mes-

ma á vez que aumenta as
súas fontes.

A intervención nárranos
o encontro de catro perso-
naxes singulares que se

deciden a levar a

cabo unha acción artística
para incidir na conciencia
social sobre a natureza.
Son Leandro, un inquedo
mozo estudante de histo-
ria da arte; a súa nai Clara,
dermatóloga e amante das

plantas por tradi-
ción familiar; Da-

niel, un pianista
famoso retirado
a consecuencia
da súa perda de
memoria; e Can-
dela, unha profe-
sora de historia,
amiga de Lean-
dro. A novela en-
tretécese dende
as diferentes pers-
pectivas e tempos
que nos achegan
os catro diarios
que protagonistas
escriben. Estes lé-
vannos ao seu pa-
sado, revelando a
idea de que a in-
fancia, os aconte-
cementos que fo-
ron, márcannos pa-
ra sempre aínda
que non o coñeza-
mos. Entre eles,

amor, paixón, amiza-

des e ilusións entrecruza-
das, intereses e arelas que
chegan ou non a consoli-
darse, mais que Moure
transmite con mestría in-
troducíndonos nun univer-
so en que os sentimentos
son o que verdadeiramen-
te importa. Aínda que
manquen. Ao par disto, a
reflexión sobre o valor e a
validez da arte e as conse-
cuencias políticas que es-
ta pode ter na vida cotiá
son o marco principal –o
xeito de intervir da autora-
dende o que cómpre inter-
pretar o texto..No entanto,
aparecen moitos dos sím-
bolos xa habituais na es-
crita mouriana:as flores,as
plantas e a natureza como
conformadoras da vida
(como o facían en Herba
Moura); a pel como espe-
llo da alma,do que se ten-
ta agochar (ao xeito de
Benquerida Catástrofe); a
importancia dos peque-
nos detalles que o trocan
todo (á maneira d’A casa
dos Lucarios); e a familia
como núcleo do que se
parte pero do que ás veces
cómpre afastarse (pense-
mos en A xeira das árbo-
res). Se ben nalgunha des-
tas novelas a tese facíase
por veces abondo eviden-
te, A intervención trae a
mellor escrita de Moure: a
que nos envolve e lembra
que as mellores historias
dependen dunha máxica
combinación de palabras.
MOURE,Teresa,A
intervención,Ed.Xerais,
Vigo,2010,PVP. 16,50 €

Renovada e
coñecida Moure
Unha máxica combinación de palabras

